
*Д. К. Азизханова1, Н. Ш. Алметов2 
1,2М. Әуезов атындағы оңтүстік Қазақстан университеті, 
Қазақстан Республикасы, шымкент қ.  

БОЛАШАҚ ХОРЕОГРАФТАРДЫҢ КӘСІБИ  
ҰТҚЫРЛЫҒЫН ҚАЛЫПТАСТЫРУДЫҢ  
ФУНКЦИОНАЛДЫҚ-ҚҰРЫЛЫМДЫҚ МОДЕЛІ

Мақала  жоғары оқу орнында болашақ хореограф мамандарды  
кәсіби даярлауда кәсіби ұтқырлықты қалыптастыру мәселесіне 
арналған. «Хореография»  білім беру бағдарламасы бойынша білім 
алушы  студенттердің кәсіби ұтқырлығын қалыптастырудың 
маңызы айқындалған.  Ғылыми әдебиеттерді талдау негізінде  кәсіби 
ұтқырлықты қалыптастырудың жалпы педагогикалық шарттары 
мен міндеттері нақтыланған. Болашақ хореографтардың кәсіби 
ұтқырлығын қалыптастыруда педагогикалық модельдеудің оны 
біртұтас жүйе ретінде сипаттауға және мақсатты үдеріс ретінде 
жүзеге асыруға мүмкіндік беруі туралы идея ұсынылған. Зерттеу 
барысында жасалынған модель функционалдық-құрылымдық 
сипатқа ие. Кәсіби ұтқырлықты қалыптастыру міндеттеріне 
бағдарланған хореографиялық білім беру үдерісін талдау оның 
мынандай құрамдастарын (компоненттерін) ажыратуға мүмкіндік 
берген: мақсат, қалыптастыру принциптері, дамуына әсер ететін 
факторлар, функциялары (қызметтері), міндеттері, ұйымдастыру 
тиімділігінің психологиялық педагогикалық шарттары, мазмұны, 
технологиялары, күтілетін нәтижелері. Жасалынған модель осы 
компоненттерді бейнелейді. Мақалада  болашақ хореографтардың 
кәсіби ұтқырлығын қалыптастырудың мақсаты тұжырымдалып, 
оның мынандай  негізгі функциялары  анықталған:  мотивациялық, 
когнитивтік, адаптивтік, жылдамдық пен креативтілікті 
белсендіру, ұтқырлық сапаларын тәрбиелеу, ұдайы кәсіби өсуге, 
өзіндік білім алуға және өзін-өзі жүзеге асыруға ынталандыру, 
кәсіби іс-әрекет түрлерін меңгерудегі динамизм мен икемділік, 
болашақ хореографтың икемді дағдыларын қалыптастыру. Болашақ 



77

Вестник Торайгыров университета,  ISSN 2710-2661 Серия Педагогическая № 4. 2021

хореографтың кәсіби ұтқырлығын қалыптастырудың міндеттерін 
анықталып, нақтыланған. 

Кілтті сөздер: кәсіби ұтқырлық, болашақ хореограф, 
«Хореография» білім беру бағдарламасы, кәсіби ұтқырлықты 
қалыптастыру,  педагогикалық модельдеу, функционалдық-
құрылымдық модель.

кіріспе
Қазіргі цифрлендіру қоғамының құбылмалы жағдайларында маманның 

бәсекеге қабілеттілігі оның табысты кәсіби  іс-әрекетінің ең маңызды 
шарттарының біріне айналды. бәсекеге қабілетті маман  кәсіби икемді болуы, 
яғни кәсіби білімдері, іскерліктері мен қатар оның  әр қандай өзгерістерге 
даярлығын, инновациялар әсерінен туындайтын жаңа жағдайларға тез 
бейімделуін  қамтамасыз ететін  маңызды тұлғалық сапаға ие болуы  – кәсіби 
ұтқырлығын қажет етеді. 

«Қазіргі таңдағы жоғары кәсіби білім беру бағдарламалары болашақ 
мамандардың алдағы кәсіби қызметте жаңалықтарға, өзгерістерге  жылдам 
бейімделуіне даярлығын қалыптастыратындай  дәрежедегі білім беруді 
қамтамасыз ете ма?», – деген орынды сұрақ туындайды.

тез өзгеруші қазіргі әлемде «ұтқырлық» ұғымы қызметкерге қойылатын 
талапты сипаттайтын ұғым ретінде пайдаланылып отыр. Ұтқыр кәсіби 
қызметкер әр түрлі жағдайларға тез бағдар алатын болуы, өзіндік дербес және 
осы жағдай үшін ең ұтымды шешім қабылдауы, өзі іс-әрекетін өз алдына 
қойылған жаңа міндеттерге бағыттап, жұмылдыра алады.

Э. Ф. зеер мен  М. В. Кормильцева «кәсіби ұтқырлық» ұғымына 
«мамандығын, кәсібін  ауысуға даярлығын, инновацияларды, жаңа техника 
мен технологияларды, іс-әрекеттің ұйымдастырушы формаларын меңгеруге 
қабілеттілікті, сондай-ақ іс-әрекеттің бір түрінен басқа түріне ауысып 
қосылу икемділігімен сипатталатын  тұлғаның интегралдық сапасы», – деп 
анықтама береді  [1;72].

Кәсіби ұтқырлық мәселелері бойынша теориялық зерттеулерді 
қорыта келе, т. а. Фугелованың берген анықтамасы осы педагогикалық  
категорияның мәнін толығырақ ашады, деп есептейміз [7]. 

«Кәсіби ұтқырлық әлеуметтік және жеке құндылықтардың түйісуіне 
негізделген, кәсіби іс-әрекеттегі өгерістерге даярлық мен қабілеттілікке 
байланысты тұлғаның интегративтік сапасы ретінде қарастырылады», – деп 
жазады т. а. Фугелова [2]. 

Кәсіби ұтқырылық мәселесі бүгінгі таңда тек техника мен технология 
салалары мамандары үшін ғана емес, гуманитарлық, сондай-ақ 

шығармашылық мамандықтар, солардың ішінде хореограф-мамандар үшін де 
өзекті мәселеге  айналып отыр. Өйткені, өнер саласы мамандарының кәсіби 
іс-әрекеті өзгермелі әлемнің, нарық талаптарының үздіксіз, ұдайы күрделеніп 
баратын талаптар шеңберінде өзгерістерге ұшрауда.  Хореография саласында 
да кәсіби ұтқырлық сапалары қалыптаспаған немесе жете дамимаған маман 
тығырыққа тірелері анықтығын шынайы өмір көрсетуде.  ал хореограф 
маманның кәсіби ұтқырлығы негіздері жоғары оқу орныныда, болашақ 
хореографтарды даярлау үдерісінде қалыптасады. 

зерттеу тақырыбы бойынша әдебиеттерде талдау жоғары оқу 
орнында болшақ маманның кәсіби ұтқырлығын қалыптастырудың негізгі 
шарттарының бірін анықтауға мүмкіндік берді. л. с. пилецкаяның 
пайымдауынша «инновациялық үдерісте қатысуға қабілетті, кәсіби ұтқыр 
маманды қалыптастыру, егерде ол  әрқашанда өзгерістегі  жағдайлардағы іс-
әрекетті   жүзеге асыру  іскерліктеріне оқытатын арнаулы ұйымдастырылған 
білімдік ортада жүзеге асырылса, сонда ғана тиімді болуы мүмкін» [3; 798]. 

демек,  мәселе студентті кәсіби ұтқыр болуға қалай үйрету мүмкін? – 
деген сұрақ төңірегінде жүруі керек. л. с. пилецкая оны арнаулы  білімдік 
орта құрумен байланыстырады. Кәсіби ұтқырлықты қалыптастыратын 
білімдік ортаны құратын тетік ретінде автор психологиялық сүйемелдеу 
технологиясын қолданатын пікірталас клубын ұйымдастыруды атап 
көрсеткен  [4; 799].

о. Ю. тришина біріккен кооперативтік  іс-әрекет арқылы ғана тұлғалық 
мәнді білім беруді жүзеге асыру мүмкіндігін, яғни субъектінің іс-әрекет 
затына қатынасын қалыптастыру, оны мотивациялау мүмкіндігіне назар 
аударған. «оқу үдерісінде студенттер кірістірілетін қоғамдық қатынастарды 
модельдеу, құрастыру керек», – деген тұжырым жасайды автор [6].

болашақ хореографтардың кәсіби ұтқырлығы негіздерін қалыптастыру 
үдерісін модельдеу арқылы жоо-ында хореографиялық білім берудің 
біртұтас жүйесінде кәсіби ұтқыр мамандарды даярлаудың  негізгі 
құрамдастары (жүйе құраушылары), олардың өзара байланысы мен өзара 
әрекеттестігін бейнелейміз. яғни, әдіснамалық жүйелі  тұғырына негізделе, 
болашақ хореографтардың кәсіби ұтқырлығы негіздерін қалыптастыруды 
жоо-ында хореографиялық білім берудің барлық кезеңдерін қамтитын,  
уақыт пен кеңісітікте дамитын,   студент-хореограф тұлғасын  дамытушы 
білімдік ортада  жүзеге асатын   біртұтас үдеріс ретінде сипаттауға әркет 
жасаймыз.

Зерттеудің әдістері
болашақ хореографтардың кәсіби ұтқырлығын қалыптастыру 

мәселесінің теориядағы хал-күйін анықтауда зерттеу тақырыбы бойынша 

психологиялық-педагогикалық, ғылыми-әдістемелік және арнаулы 
әдебиеттерді талдау, жүйеле әдісі пайдаланылды. жоғары оқу орындарында  
«Хореография»  білім бағдарламасы бойынша мамандар даярлаудың  
жаппай және озық тәжірибелері материалдары жинақталып, зерделенді, 
оларға талдау жасалынды.  Хореография саласы қызметкерлерінің кәсіби 
іс-әрекетіне кәсіби ұтқырлық тұрғысынан талдау жасалынып, хореографтың 
маңызды кәсіби ұтқырлық сапалары анықталды. болашақ хореографтардың 
кәсіби ұтқырлығын қалыптастырудың моделіе әзірлеуде педагогикалық 
модельдеу әдісі қоллданылды. Мұнда түрлі өнер салалары мамандарының 
кәсіби ұтқырлығы және мамандарды даярлау сатысында кәсіби ұтқырлықты 
қалыптастыру әлеуетіне салыстырмалы талдау жасалынды. Модельді 
құрастыруда абстракциялау,  нақтылау, жүйлеу, салыстыру әдістері 
пайдаланылды. 

нәтижелер және талқылау
болашақ хореографтардың кәсіби ұтқырлығы негіздерін 

қалыптастырудың моделін зерттеу нысанын кешенді зерделеуді, 
оның компоненттерін талдау және құрамдастары арасындағы  заңды 
байланыстарды, студент-хореограф тұлғасының кәсіби ұтқырылық сипаты 
қалыптасып-дамуының қарапайымдан күрделіге қозғалысын, нәтижеде 
кәсіби іс-әрекетте өзгерістерге даяр  бітіруші тұлғасының қалыптасуын  
мінездейді [8].

Кәсіби ұтқырлықты қалыптастыру міндеттеріне бағдарланған 
хореографиялық білім беру үдерісін талдау оның мынандай құрамдастарын 
(компоненттерін) ажыратуға мүмкіндік береді: мақсат, қалыптастыру 
принциптері, дамуына әсер ететін факторлар, функциялары (қызметтері), 
міндеттері, ұйымдастыру тиімділігінің психологиялық педагогикалық 
шарттары, мазмұны, технологиялары, күтілетін нәтижелері.

болашақ хореографтардың кәсіби ұтқырлығын қалыптастырудың 
мақсаты – мамандығын, кәсібін  ауысуға даяр, инновацияларды, жаңа 
техника мен технологияларды, іс-әрекеттің ұйымдастырушы формаларын 
меңгеруге қабілетті, сондай-ақ іс-әрекеттің бір түрінен басқа түріне ауысып 
қосылу икемділігімен сипатталған болашақ хореогаф-маман тұлғасын 
қалыптастыру.  

ЖОО-ында хореографиялық білім беру жүйесінде студенттердің 
кәсіби ұтқырлығын қалыптастыру  мынандай функцияларды атқарады: 

– мотивациялық (студент-хореографтарды болашақ кәсіби іс-әрекеттің 
ұдайы қозғалыста екендігін жете пайымдау оң қабылдауға, жылдам 
өзгерістегі әлеуметтік-кәсіби ортада қызмет жасауға, жаңалықтарды 
қабылдау, хореографиялық іс-әрекет мазмұнына жаңалықтар енгізу, 

кретативтілік пен шығармашылық белсенділік таныту, кәсіби өзін-өзі тану 
және жетілдіруге, қажет болғанда кәсіби іс-әрекет сипатын өзгертуге, 
әлеуметтік сатындан көтерілуге мотивациялау);

– когнитивтік (студент-хореограф кәсіби ұтқырлықтың мәні мен 
оның қоғамдық-әлеуметтік  маңызы, өзі үшін тұлғалық мағыналығы, 
хореография саласының жәе шектес өнер салаларының тарихы, қазіргі 
даму тенеденциялары  және таяу болашақтағы перспективалары, кәсіби 
ұтқырлықты қалыптастырудың  жалпы заңдылықтары мен прицниптері, 
олардың хореографиялық іс-әрекетте жүзеге асырылуы ерекшеліктері, өзінің  
кәсіби қызметтегі ұтқырлығын қамтамасыз етудің әдістері мен тәсілдері, 
өзін-өзі тану, кәсіби өсуін рефлексиялау туралы  тәжірибелік бағдарланған 
білімдерді меңгереді).

– адаптивтік ( хореографиялық білім беру үдерісінде  болашақ маманды 
кәсіби орадағы өзерістерге, жаңа  сұраныстар, талаптар, бәсекелестік 
жағдайларына  жылдам бейімделуге даярлығын қалыптастыру); 

– жылдамдық пен креативтілікті белсендіру (хореографиялық білім 
беру үдерісі  болашақ мамандардың жылдамдық (шапшаңдық) сапаларын 
дамыту  міндеттерін шешуге бағдарланады.  студент-хореограф өзгерістерге, 
жаңалықтарға сай жаңа кәсіби  міндеттерді жылдам шешуге, дұрыс шешімдер 
қабылдау, уақыт ресурстарын ыңтайлы пайдалану, өз кәсіби-шығармашылық  
әлеуетін кәсіби міндеттерде шешуге жұмылдыру, зейінін негізгі мәселелерге 
шоғырлау,  кәсіби міндеттер шешуде басымдықтарды дұрыс белгілеу 
әрекеттерін меңгереді. Хореографиялық саланың шығармашылық сипаты 
студент-хореографтардың креативтілік сапасын дамытуға бөгет болмайды, 
терісінше бұл кәсіби құнды сапаны қалыптастыруда  әмбебап,  тіпті сала 
шеңберінен тыс тәсілдерде   пайдалануды болжайды. Хореографиялық білім 
берудегі  кәсіби ұтқырлықты қалыптастырудың  креативтілік функциясы 
ойлаудың дәстүрлі және  әдеттегі қалыптардан ауытқытын, түбегейлі жаңа 
идеяларны әзірлеуге, хореографиялық іс-әрекеттің ішкі мәселелерін шешуге 
даярлықты қлыптастыруды көздейді. болашақ хореографтарды даярлауда 
оқыту мазмұны мен процесі студенттердің хореографиялық өнердің, жалпы 
өнер саласының қазіргі  мәселелеріне, осы мәселелерді шешу үшін қазіргі 
білімдердің қарама-қайшылықтары немесе тапшылығына сезімталдығын 
дамытуды, бұл мәселелерді тұырымдау, оларды шешудің жолдары іздену, 
идеялар ұсыну және оларды тексеру, мәселе шешімі нәтижелерін тұжырымдау 
дағдыларын меңгереді. барлық өнер салалары сияқты хореография саласы 
да қоғамдағы әлеуметтік-мәдени үдерістер, мәдениет құндылықтары,  
адамдардың өнер саласындағы  құндылық бағдарлары мен талғамдарына 
орай  өзгерістерге ұшрайды. болашақ хореографтарды дайындау үдерісі 

студенттердің өзгерсітер мен байланыты күрделі мәселелерді шешуге 
дарялықтарын анықтайтын сипаттарды қалыптастыруды.

Кәісби ұтқырлықты қалыптастыру мазмұны студент-хореограф 
меңгеруі тиіс болған ұтқырлық сапаларын (түйін біліктіліктерді) қамтиды. 
бұл сапаларды қалыптастыру бакалавриаттың «Хореография» мамандығы 
оқу бағдарламалары арқылы жүзеге асырылады.

«Хореография» мамандығы оқу бағдарламалары студент-
хореографтардың   арнаулы (пәндік) кәсіби құзыреттіліктерін және 
әмбебап (универсал) құзыреттіліктерін қалыптастыру бойынша мақсатты 
іс-әрекеттерді жобалайды [5]. Оқу бағдарламасы мазмұнын студент-
хореографтардың кәсіби ұтқырлығын қалыптастыру мақсатына бағдарлау 
үшін:

біріншіден, оқу курстары бағарламалық мазмұнының студенттердің 
кәсіби ұтқырлығын қалыптастырудағы дидактикалық мүмкіндіктерін 
анықтау. яғни, әр бір модуль, әр бір оқу пәнінің студент-хореографтардың 
кәсіби ұтқырлығын қалыптасытурдағы орнын, мүмкіндіктерін анықтап алу 
және оны іске асыру жолдарын белгілеу.

екіншіден, оқу модульдеріне енген оқу курстарының бағдарламалық 
мазмұнын кәсіби ұтқырлық факторы тұрғысынан мазмұндік байыту, 
яғни пәндік мақсаттарды анықтауда кәсіби ұтқырлық құзыреттіктерін 
тұжырымдау, пәнді меңгеру аясында қарастырылатын  сұрақтарды кәсіби 
ұтқырлық және оны қалыптастыру мен байланысты мәселелер мен кеңейту.

Үшіншіден, кәсіби ұтқырлық негіздерін қалыптастыруға арналған 
инновациялық элективті курс («Хореографтың кәсіби ұтқырлығы») ендіру.

төртіншіден, студенттердің оқу-танымдық іс-әрекетінің түрлер 
(курстық және дипломдық жұмыстар), педагогикалық іс-тәжірибе мазмұны 
арқылы студенттердің кәсіби ұтқырлығын қалыптастыруды жобалау. 

зерттеу мәселесі бойынша әдебиеттерді талдау және хореографиялық 
білім берудің ерекшеліктрін ескере отырып, болашақ хореографтардың 
кәсіби ұтқырлығы негіздерін қалыптастырудың мынандай төрт 
компоненттен құралатындығын атап көрсетеміз:  

студент-хореографтардың кәсіби ұтқырлығын қалыптастырудың 
мотивациялық компоненті  болашақ хореографтың кәсіби ұтқырлық 
факторының маңыздылығын пайымдау, оған жағымды қатынас жәнеөзінде 
оның сапаларын қалыптастыру мен дамытуға деген саналы ұмтылыс мен 
мінезделеді.

қорытынды
жалпы, жоо-ында болашақ хореографтардың кәсіби ұтқырлығын 

қалыптастырудың функционалдық-құрылымдық моделі мәдениет және 

өнер жоғары оқу орындарында  хореографиялық білім беру үдерісін кәсіби 
ұтқырлық факторына бағдарлау және оны мақсатты жүзеге асырудың 
функционал бағыттары мен құрамдас бөліктері, олардың өзара байланысы 
туралы біртұтас  көріністі ұсынады. жасалынған модель жоо-ында болашақ 
хореографтардың кәсіби ұтқырлығын қалыптастырудың өзекті бағыттарын 
анықтап, оның  эксперименталды әдістемесін құруға негіз болады.

Хореография мамандығы студенттерінің кәсіби ұтқырлығын 
қалыптастырудың мына  ұйымдастырушылық-әдістемелік қадамдарды 
қамтиды:

1 Кафедра оқытушыларын хореограф-студенттердің кәсіби ұтқырлығын 
қалыптастыруға  даярлау.

2 «Хореография»  білім бағдарламасы студенттерінің кәсіби ұтқырлықты 
қамтамасыз ететін маңызды тұлғалық сапалары мен құзыреттіктерінің 
бастапқы және соңғы деңгейлерін анықтау.

3 «Хореография»  білім бағдарламасы оқу пәндері мазмұнының 
студенттердің кәсіби ұтқырылығын қалыптастыру әлеуетін анықтау және  
байыту;

4 студентер үшін «Хореографиядағы кәсіби ұтқырлық»  элективті 
курсын енгізу;

5 Кәсіби ұтқырылық негіздерін қалыптастырудың әдістерін, әдістемелік 
тәсілдері мен құралдарын жобалау және оларды  хореографиялық білім беру 
ерекшліктеріне  қарай  бейімдеп қолдану.

6 студенттердің оқу өндірісті тәжірибесінде әсіби ұтқырлық  негіздерін 
қалыптастыруды жоспарлау және оны  жүзеге асыруға өндірісітк жағдайлар 
жасау.

7 Кәсіби ұтқырлық сапалары мен құзыреттіліктерін қалыптастыруға 
арналған аудиториядан тыс іс-шаралар кешенін жүзеге асыру (жұмыс 
берушілердлің қатысуымен кәсіби тәрбие бағытындағы жұмыстар, 
студентердің ғылыми-зерттеу жұмыстары).

ФункЦионалЬно-структурная МоделЬ ФорМирования 
ПроФессионалЬной МоБилЬности БудуЩиХ 

ХореограФов

Статья посвящена проблеме формирования профессиональной 
мобильности в подготовке будущих специалистов-хореографов. 
Обоснована актуальность формирования профессиональной 
мобильности студентов образовательной программы «Хореография». 
На основе анализа литературы определены общепедагогические 
условия и задачи формирования профессиональной мобильности. 
Выдвигается  идея о том, что  педагогическое  моделирование 
формирования профессиональной мобильности будущих 
хореографов позволяет создать и реализовать этот процесс 
как целостную систему. Представленная в исследовании  модель 
имеет функционально-структурный характер. Анализ процесса  
хореографического образования, ориентированного на задачи 
формирования профессиональной мобильности у студентов-
хореографов позволил  выделить его такие компоненты: задач, 
психолого-педагогические условия эффективности, факторы 
развития, содержание, технологии, ожидаемые результаты. 
Разработанная модель отражает указанные компоненты. В 
статье сформулирована цель формирования профессиональной 
компетентности будущих хореографов, а также выделены  
следующие его функции: мотивационный, когнитивный, адаптивный, 
активизации оперативности и креативности, воспитание качеств 

мобильности, стимулирования непрерывного профессионального 
роста, самообразования и самовоспитания, динамизма и гибкости 
в освоении видов профессиональной деятельности, формирование 
гибких навыков будущего хореографа. Уточнены задачи формирования 
профессиональной мобильности будущих хореографов. Дана 
характеристика факторов формирования профессиональной 
мобильности будущего хореографа. В качестве принцпов 
формирования профессиональной мобильности будущих хореографов 
выделены: целостности и поэтапности; универсальности; 
креативности; коммуникативности; проектирования; разновидности 
кругов деятельности и их расширения. Анализ литературы по 
теме исследования и передовой вузовской практики позволили 
определить педагогические условия формирования профессиональной 
мобильности у будущих хореографов. 

Ключевые слова: профессиональная мобильность, будущий 
хореограф, образовательная программа «Хореограифия», 
формирование профессиональной мобильности, педагогическое 
моделирование, функционально-структурная модель

*D. K. Azizkhanova1, N. S. Almetov2

FUNCTIONAL AND STRUCTURAL MODEL OF THE FORMATION 
OF PROFESSIONAL MOBILITY OF FUTURE CHOREOGRAPHERS

The article is devoted to the problem of the formation of professional 
mobility in the training of future choreographers. The relevance of the 
formation of professional mobility of students of the educational program 
«Choreography» is substantiated. Based on the analysis of the literature, the 
general pedagogical conditions and tasks of the formation of professional 
mobility are determined. The idea is put forward that pedagogical modeling 
of the formation of professional mobility of future choreographers allows 
creating and implementing this process as an integral system. The model 
presented in the study has a functional and structural character. The 
analysis of the process of choreographic education focused on the tasks of 
forming professional mobility among choreographer students allowed us to 
identify its components: tasks, psychological and pedagogical conditions of 

effectiveness, development factors, content, technologies, expected results. 
The developed model reflects these components.The article formulates the 
purpose of forming the professional competence of future choreographers, 
and also highlights the following functions: motivational, cognitive, 
adaptive, activating efficiency and creativity, fostering the qualities of 
mobility, stimulating continuous professional growth, self-education and 
self-education, dynamism and flexibility in the development of professional 
activities, the formation of flexible skills of a future choreographer. The 
tasks of forming the professional mobility of future choreographers are 
clarified. The characteristic of the factors of formation of professional 
mobility of the future choreographer is given.

Keywords: professional mobility, future choreographer, educational 
program «Choreography», formation of professional mobility, pedagogical 
modeling, functional and structural model

